
Dokumentu honek lankidetzan eraiki eta partekatutako ikaskuntzak biltzen ditu.

Dokumentu hau “Ekintza Komunitarioa eta Inklusiorako Gizarte Politikak Gipuzkoan”
proiektuaren esparruan prestatu da, Gipuzkoako Foru Aldundiak eta Deustuko
Unibertsitateak 2022-2023 biurtekoan sinatu zuten Etorkizuna Eraikiz lankidetza hitzarmenari
lotuta.

Ikerketa-ekintza parte-hartzaileko prozesu bat da, eta 2022ko irailean hasi eta 2023ko
abenduan bukatu da, hiru printzipioetan oinarrituta (Ferran Zubillaga et al., 2019):

e Jakintza elkarlanean sortzea.

* Prozesua etengabe eraikitzen joango den errealitatetzat hartzea.

e Parte-hartzaile guztien parte-hartzea eta ekarpenak errespetatzea.

lkerketa-ekintza parte-hartzailearen metodologian, ezinbestekoa da talde eragile bat
edukitzea, talde txikia deiturikoa; bere zeregina proposatutako lankidetza prozesua

gidatu eta dinamizatzea da. Oraingoan, talde eragilea honela osatuta dago: Gipuzkoako
Foru Aldunditik, Estrategia Zuzendaritzako teknikari Olatz Errazquin, Gobernu Oneko

eta Berrikuntza Politiko-sozialeko Zuzendaritzako teknikari Garbifie Aramendi eta Miren
Arbelaitz, eta Haurren Babeseko eta Gizarte Inklusioko Zuzendaritzako teknikari lker Uson
eta Garbife Delgado; eta Deustuko Unibertsitatetik, Gizarte Laneko ikertzaile-taldeko Asun
Berastegui, Bakarne Etxeberria, Ane Ferran eta Cinta Guinot.

lkerketaren helburua kontuan hartuta, ikerketa, proiektu eta ekintza komunitarioak edo
ikuspegi komunitariokoak garatzen eta egiten ardura eta konpromisoa duten profesionalak
gonbidatu ditugu prozesuan parte hartzera. Hala, talde heterogeneo bat osatu nahi izan
dugu, gaiari hainbat ikuspuntutik heldu ahal izateko.

Prozesu honetan parte hartu duten pertsonak honako hauek izan dira: Adriana Martinez
(Aptes Fundazioa), Ainhoa Becerra (Adinberri), Ainhoa Arrillaga (Matia Fundazioa), Amagoia
Ruiz de Gauna (Elgoibarko Udal Gizarte Zerbitzuak), Andoni Zulaika (Zabalduz koop.), Ane
Oses (Zumarragako Udal Gizarte Zerbitzuak), Anton Elosegui (Deustuko Unibertsitatea),
Arantxa Uranga (Gipuzkoako Osasun Publikoaren eta Adikzioen Zuzendariordetza,

Osasun Saila, Eusko Jaurlaritza), Beatriz Arbizu (Zumarragako Udal Gizarte Zerbitzuak),
Blanca Caballero (Adinkide), Carmen Lemos (Gurutze Gorria), Elena Ricondo (Saiaz
Mankomunitateko Udal Gizarte Zerbitzuak), Eva Salaberria (Donostiako Udala, Donostia
Lagunkoia), lon Mufoa (Deustuko Unibertsitatea), Itsaso Urretagoiena (Legorretako Udal
Gizarte Zerbitzuak), lune Polo (Emaus Fundazioa), Koro Muro (Eusko lkaskuntza), Luz
Clemente (Nura Elkartea), Maider Martiarena (EDE Fundazioa, Bakeola), Mari Jose Goni
(Osakidetza), Maria Blanco (Gipuzkoako Osasun Publikoaren eta Adikzioen Zuzendariordetza,
Osasun Saila, Eusko Jaurlaritza), Mari Jose Arrizabalaga (Zaldibiako Udal Gizarte Zerbitzuak),
Marta Silvano (Loiolaetxea), Martin Zuiiga (Deustuko Unibertsitatea), Naiara Goia (Arantzazu
Lab), Susana Hernédndez (Gurutze Gorria), Zihara Teja (Saiaz Mankomunitateko Udal Gizarte
Zerbitzuak) eta Ziortza Rodriguez (Pasaiako Udal Gizarte Zerbitzuak).

Hona hemen lankidetza-prozesuaren laburpen-fluxugrama:
“Ekintza Komunitarioa eta Inlusiorako Gizarte Politikak Gipuzkoan, 2022-2023".

Komunitatearen terminoa, haren esanahia eta irismena mugatuz lkerketa-Ekintza-
Partaidetza prozesuaren esparruan.

Adierazi den bezala, lanketa honetan garatu den lankidetzazko hausnarketa prozesua,
Gipuzkoako Foru Aldundiko Partaidetzako Zuzendaritza Nagusiak 2022an eratutako Ekintza
Komunitarioraren Markoan sistematizatu zen aurretiazko lanetik abiatzen da.

Ekintza Komunitarioaren Markoak jasotzen duena kontuan hartuta, prozesu honetan bat
gatoz honako ideia honekin: komunitate terminoak helburu, behar eta interes partekatuak
identifikatzetik abiatuta “gu” bat eraiki nahi duen talde edo kolektibo baten ideiara
eramaten gaitu. Testuinguru hori funtsean harremanen arlokoa da, bizikidetzari zentzua
emateko eta banakako pertsona gainditzen duen zerbaiten parte izatearen esperientzia
ahalbidetzeko gaitasuna duena.

lkuspegi horretatik, komunitateaz hitz egiteak honako hauei balioa ematea esan nahi du:
batetik aniztasunari; eta, bestetik, lotzen eta batzen gaituen eta aldi berean aniztasunari
balioa ematen dion “"gu” kolektibo baten kide izatearen esperientziari.

Horrela, aniztasunaren eta konplexutasunaren kudeaketak ulertarazten digu komunitatea
espazio irekia dela, ez baztertzailea, hau da, inklusioaren alde lan egiteko testuinguru
garrantzitsu bat dela.

Komunitatea eraikitzeak (edo parte-hartze komunitarioa sustatzeak), helburu partekatu
bat lortzen laguntzeko borondatea eskatzen du, bai eta helburu horrekin interpelatuta eta
konprometituta sentitzea ere.

Gainera, komunitateari politika publikoetatik begiratzen zaionean, lurralde jakin batean
irudikatu behar dugu, hala nola auzo batean, herri batean, eskualde batean... Komunitatea
lurraldean kokatze horrek ahalbidetzen du ekintza komunitarioak ezartzeko orduan
operatiboak izateko.

Beraz, ikuspegi operatibo edo lurralde ikuspegi horretatik abiatuta, bat gatoz Ekintza
Komunitarioaren Markoan islatutako honako ideia honekin: komunitatea osatzen dute
egunerokotasunean presentzia duten eta herritarrentzat baliabide edo laguntza diren
eragile guztiek, baita instituzionalek ere, hala nola eskolak, liburutegiak edo gizarte
zerbitzuen zentroak. Nolanahi ere, ezin dugu ahaztu, herritarrak elkarrekin gauzak egiteko
antolatzen ez badira, ezinezkoa dela ekintza komunitarioaz hitz egitea.

Komunitatearen dinamika bizia eta aldakorra da, hau da, ez da estatikoa; izan ere, prozesu
dinamiko eta jarraituen bidez eraiki, deseraiki eta birkonfiguratzen da. Dinamismo horrek
galdera batzuk egitera bultzatzen gaitu: nor edo nortzuk dira komunitatearen subjektuak?,
zer arau eta akordioren bidez antolatzen da?, zer betebehar eta konpromiso hartzen dira?
eta nola zehazten da komunitatea eraikitzeak dakarren erantzunkidetasuna?

Beraz, prozesu honetan parte hartzen dugunok, komunitatea honela ulertzen dugu:

hura osatzen duten pertsonei nortasuna ematen dien egitura gisa, eta hurbiltasun
fisikotik eta/edo harremanekotik eraikitzen dena eguneroko bizitzako gertaerekin eta
bizipenekin, presentziarekin eta elkar ezagutzearekin.



Ezaugarri horiek guztiek ulertarazten digute gizarte-erronkei modu kolektiboan heltzen
dieten ekimen eta proiektu guztiekin konfiguratzen dela ekintza komunitarioa, eta
auzoetako eta udalerrietako bizi-baldintzak hobetzeko eta gizarte inklusiboagoa eta
kohesionatuagoa ehuntzeko asmoz egiten dutela, herritarren inplikazioa eta protagonismoa
bilatuz eta erraztuz.

Horrela, ekintza komunitarioa sustatzeko, gure begirada zabaldu behar dugu, hau da,
“betaurreko berri” batzuk jantzi behar ditugu, ekintza komunitarioa osatzen duten dimentsio
indibidualari, taldekoari eta sozialari lekua egin eta lotura eman ahal izateko.






Komunitatea inklusio-eragile gisa.

Ekintza Komunitarioaren Markoaren arabera, ekintza komunitarioa, herritarren parte-
hartzearekin batera, kultura demokratikoaren oinarria da; biek ere, herritarren inplikazioa
eta protagonismoa ahalbidetzen baitute, bai banaka eta bai taldean.

Abiapuntu horretatik abiatuta, garrantzitsua da komunitatea inklusiorako eragiletzat
hartzea, herritarren eta, bereziki, egoera zaurgarrian edo gizarte-egoera ahulenean dauden
pertsonen bizi-baldintzak modu kolektiboan hobetzeko gaitasuna duena.

Komunitate inklusibo batek gaitasun pertsonalak eta sozialak garatu behar ditu elkarri
laguntzeko sareak eta elkartzeko zubiak ezartzeko, eta sostengu- eta laguntza-loturak
ehuntzeko, pertsonen arteko harremana indartzeko helburuarekin.

Komunitatea inklusiorako eragiletzat hartzeko bidean aurrera egiteko, uste dugu honako
urrats hauek eman behar direla:

1. Komunitate horren errealitatea nolakoa den ezagutzea, zerbait komunean duen
talde edo kolektibo gisa: ea talde edo kolektibo aktiboa den, eragilearen rol hori bere
gain hartzeko prest, eta ea ekintza inklusiboak sortzeko behar diren baliabideak dituen
ala ez.

2. Komunitate bakoitzean dagoen aniztasun aberastasunari balioa ematea. Horrela,
komunitatea inklusiorako eragile izatea laguntzeko, bazterketa-egoerekiko gizarte-
sentsibilizazioa bultzatu behar dugu, eta herritarrek inklusiorako duten eskubidea
defendatu.

3. Komunitatean bertan topaketarako harreman-espazioak eraikitzea sustatzea,
aniztasuna erakutsi eta ikusarazteko aukerak emango dituztenak, eta elkarrenganako
konfiantzazko harremanak ehuntzea ahalbidetuko dutenak. Funtsezkoa da komunitate
bakoitzak dituen gizarte azpiegituren azterketa bat egitea.

4. Konfiantzazko loturak eraikitzea, alderdi komunitarioa sortzeko eta lantzeko oinarri
gisa. Hori lortzeko, komunitatea zeharkatzen duten botere harremanak aztertu behar
dira; batetik, eragileen arteko botere harremanak eta, bestetik, eragile horien eta
administrazioen artekoak. Hau da, eragileen arteko harremanak zeintzuk eta nolakoak
diren zehaztu, eta beraien elkarrekintzetan dagoen elkarrekiko konfiantza maila aztertu,
bereziki administrazioaren eta tokiko erakundeen artean.

5. Erantzukizunak komunitateko eragile guztien artean banatzea lortzea, eragile
bakoitzaren aukerak eta ekarpenak kontuan hartuta: izan norbanakoa, entitatea, gizarte
erakundea, auzo mugimendua, administrazio publikoa. Prozesu komunitario inklusiboak
sortzeko, eragile guztiak lankidetzazko proiektuei lotzea lortu behar da, haien parte-
hartzea eta erantzukizuna orekatuz eta zehaztuz.

6. Boluntarioen zeregina indartzea eta parte-hartze prozesuak finkatzea,
komunitatea dinamizatzeko. Horretarako, funtsezkoa da herritarrak aktibo izatera eta
gizarte erronken konponbidearen bilaketan inplikatzera bultzatzen dituzten gakoak
identifikatzea.

7. Hurbiltasuneko harremanak ehuntzeko dinamika komunitarioak identifikatzea eta
indartzea, pertsonei sostengua eman eta lagunduko dieten sareak, eta ez mugatzea
baliabideen eta ekipamenduen diseinuan aurrerapausoak ematera soilik.

Komunitatea Gipuzkoako lurraldean inklusiorako eragiletzat jotzeak, lurraldeko politika
publikoak bultzatzen ditu lau erronka handiri erantzutera eta, erronka horietako bakoitzean,

ekintza zehatzak ezartzera, helburutzat hartuta gizarte inklusiorako ekintza komunitarioen
identifikazioan aurrera egitea modu operatiboan.

Lau erronka horiek honako hauek dira:
Logika inklusiboekin bat datozen proiektu eta ekimen komunitarioak elkarlanean

1.
diseinatzea.
2. Lurraldeko eragileen arteko komunikazioa, elkar ezagutza eta lankidetza erraztuko

duten harreman-espazioak egituratzea eta mantentzea. Agoraren garrantzia.

3. Banakako eta familiako esku-hartzeen logikak gainditu eta gizarte inklusiorako esku-

hartze komunitarioen logikara igarotzea.

4. Lidergoak, rolak eta erantzukizunak definitzea eta zehaztea.

1. EKIMEN
KOMUNITARIO
INKLUSIBOAK:

logika inklusiboekin bat
datozen proiektu eta
S ekimen komunitarioak
elkarlanean
diseinatzea

4. LIDERGOAK,
rolak eta
erantzukizunak
definitzea eta zehaztea ",
3. GIZARTE
. INKLUSIORAKO
ESKU-HARTZE
KOMUNITARIOEN
LOGIKARA IGAROTZEA,

banakako eta familiako
esku-hartzeen logikak
gaindituz

1. erronka: Logika inklusiboekin bat datozen proiektu eta ekimen
komunitarioak elkarlanean diseinatzea

Komunitateak, laguntza eta zainketako ekosistema gisa ulertuta, inklusiorako eragile
moduan duen ahalmenarekin, logika inklusiboekin bat datozen ekimenak eta proiektuak
diseinatzea eta ezartzea bultzatu behar du. Ez da proiektu berriak elkarlanean diseinatzea
soilik, baizik eta dagoeneko abian dauden ekimen komunitarioak bultzatu eta horien balioa
azpimarratzea eta logika inklusiboekin bat izan daitezen laguntzea.

Horretarako, gako hauek kontuan hartzea proposatzen dugu:

e Ekimenak eta proiektuak elkarlanean ezarri eta ebaluatzea. Helburua da politika
publiko guztietan, eta ez soilik gizarte politiketan, ikuspegi komunitarioko politikak
eta proiektuak elkarrekin diseinatzea, diagnostiko kolektiboak ezarriz, komunitate
baten benetako premiei erantzun ahal izateko eta dikotomiak gainditzen laguntzeko,
adinaren, generoaren, gizarte-klasearen, bazterketaren eta abarren arabera
segmentatuta, hasieratik pertsona guztien (bazterkeria-egoeran daudenak edo ez
daudenak) parte-hartzea eta gu eta haiek ardatzean eraikitzen diren harremanak
gainditzea bilatuz.

* Proiektuetan sartuta dauden pertsonek parte-hartzea. Guztien parte-hartzea
lortzen da komunitatea osatzen duten pertsona guztien itxaropenak eta bizi
proiektuak kontuan hartuz, are gehiago bazterketa eta zaurgarritasun egoeran dauden
pertsonak gizarteratzeko ibilbideak diseinatzen ari baldin bagara. Parte-hartzearen
ideia horri esker, logika inklusiboekin bat datozen eta pertsona guztien gaitasunak
aitortzen dituzten proiektu eta ekimen komunitarioak diseinatu ahal izango dira, baita
zaurgarritasun edo bazterketa egoeran daudenenak ere. Gaitasunak identifikatzea
funtsezkoa da komunitate inklusiboak sortzeko, loturak ezarriz pertsona bakoitzak eman
dezakeenetik, eta ez bakarrik, falta eta behar duenetik.

¢ Komunitateari irekita dauden ekimenak, desberdinen arteko elkarrekintzak
sustatzen dituztenak. Gakoa entzute aktiboko harremanak eraikitzea da, entzutea bi
noranzkoko prozesua bezala ulertuta, zeinak erantzunkidetasuna sortu eta gu kolektibo
bat eraikitzen laguntzen duen. Horretarako, joko arauak ezarri behar ditugu, tartean
dauden eragileetako bakoitzaren erantzukizunen mugak, har daitezkeen konpromisoak,
eta, desiragarria izan arren, oraindik egingarria ez dena. Erronka honetako desafioa da
“parte hartzen ez duten” pertsona horiengana iristea, gakoak diren estrategiak erabiliz
“ez dauden” horiengana hurbiltzeko, komunitatean parte har dezaten errazteko,
zergatik "ez dauden” jakiteko eta ulertzeko, eta banatzen gaituzten hesiak hautsiko
dituzten zubiak eraikitzeko.

e Gizarte politikaren esparrua gainditzea. Beharrezkoa da beste politika publiko
batzuek (hirigintza, kultura, hezkuntza, etxebizitza, osasuna, etab.) parte hartuko duten
zeharkako proiektuak ezartzea. Horrela, sistemen arteko zeharkako eta lankidetzako
ikuspegi batetik, politika publikoen beste esparru eta sistema batzuetan egindako
esperientzia komunitarioak ikasi eta aitortzeko aukera izango da, eta, modu horretan,
gizarte inklusiorako ikuspegi komunitarioa duten proiektu berriak diseinatu eta ezarriko

dira.

2. erronka: Lurraldeko eragileen arteko komunikazioa, elkar
ezagutza eta lankidetza erraztuko duten harreman-espazioak
egituratzea eta mantentzea

Erronka honen ardatza harreman-espazioak sortzea da, hau da, agorak, eragile
ezberdinen arteko lankidetza eta topaketa erraztuko dutenak, komunitate inklusibo bat
eraikitzeko, zeinak inklusioaren alde lan egiten duten eragile komunitarioen artean sinergiak
sortzea ahalbidetuko lukeen ere.

Agora horiek -espazio komun eta partekatuak- eragileen arteko topaketa bultzatzen dute,
gizarte arazoak zehazteko eta arazo horiei lankidetzatik konponbideak eta alternatibak
bilatzeko, errespetuan eta horizontaltasunean oinarritutako harremanetatik abiatuta. Agora
harremanetarako espazio bat da, pertsonen artean komunikazio-bideak irekitzen dituen leku
egituratu bat. Espazio komun horrek harremanak, jakintza eta hausnarketa bateratua sortzea
ahalbidetzen du. Agora errespetuan eta begirada eta ikuspegi desberdinak trukatzean
oinarritzen da, zeintzuetan hura osatzen duten pertsonen ahots guztiek lekua duten.

lldo horretan, zenbait gako planteatzen ditugu:

¢ Inplikatutako eragile guztien artean lankidetza sareak sortzen lagundu beharko
dute, topaketa eta harremana ahalbidetzeko asmoarekin. Lankidetzarako espazioek
errepikakorrak eta etengabeak izan behar dute, eta sistemen parte izan behar dute,
profesionalen borondatearen mende soilik ez dauden egitura formalak eta funtzionalak
diren aldetik.

e Beharrezkoa da bazterketa egoeran dauden pertsonen parte-hartzea lortzea eta
bermatzea, inklusiboak izango diren beste metodologia batzuk bilatuz. Hau da, bide
sortzaileak aurkitu behar dira harremanetarako espazioak eta komunikazio prozesuak
sortzeko, zeintzuetan pertsona zaurgarriek eta baztertuek parte hartu ahal izango
duten. lldo horretatik, eta inklusioaren esparruan, udalerriko herritar berriei harrera
egiteko espazioak sortzearen garrantzia nabarmentzen da eta, horrekin batera, etorri
berrien eta lurraldeko bizilagunen arteko zubi izan daitezkeen figurak (banakakoak edo
instituzionalak) identifikatzearena, harreraren eta bidelaguntzaren bidez.

e FEraberean, administrazioen barruan agorak sortu behar dira, departamentutan
zatitua egotearen egoera gainditzeko: departamentuen arteko eta erakundeen
arteko sorkuntza espazioak izan daitezke. Ezinbestekoa da dagoeneko tokian
bertan (mikro) eta lurraldean (meso) daudenak identifikatzea, haien funtzioa eta
funtzionamendua aztertzea, indartzea eta, behar izanez gero, agora berriak sortzea,
baita makro mailan ere (lurraldeaz gaindikoa). Dena den, garrantzitsua da agora horiek
sortzerakoan behetik (tokitik) gora (lurraldera) doazen logiken arabera egitea, partekatu
nahi diren egoeren ikuspegi sistemikoa galdu gabe.

e Topaketa horien artean, garrantzi berezia du erreferentziazko profesionalen arteko
loturak sortzeak; ezin dugu ahantzi osasunaren eta gizarte zerbitzuen esparruetan
erreferentziazko profesional bat edukitzea herritarren eskubidea dela. Nolanahi
ere, agorek aukera eman beharko lukete “kasu” kontzeptua gainditzeko (sistema
bakoitzeko erreferentziazko profesionalaren irudiarekin lotuta dagoena) eta ibilbide
pertsonalizatura eta bizi-historietara hurbiltzeko (pertsonaren ikuspegi holistikoa).

® Harremanetarako espazio horiek finkatuko direla bermatzeko, batetik, baliabideak
eta denbora esleitu beharko zaizkie, eta, bestetik, tartean dauden eragile guztiek
nolabaiteko malgutasunez jokatu behar dutela azpimarratu beharko da, egitura
bakoitzetik atera eta inklusioari lagunduko dioten beste lankidetza espazio batzuk
elkarlanean eraikitzea ahalbidetzeko.

3. erronka: Banakako eta familiako esku-hartzeen logikak gainditu
eta gizarte inklusiorako esku-hartze komunitarioen logikara
igarotzea

Komunitatea desberdinkeria eta zaurgarritasun egoerak bizi dituzten pertsonen inklusiorako
eragile bat dela ulertzen badugu, zentzua hartzen du banakako beharrei erantzuteko
banakako eta familiako esku-hartzeak soilik ez egiteak; hau da, ikuspegi komunitarioko
esku-hartzeak ere beharko ditugu. Erronka honetan datza: esku-hartze prozesuan zehar
begirada zabaltzea, ikuspegi komunitarioa txertatuz bai banakako eta familiako esku-
hartzean eta bai taldeko esku-hartzean.

Komunitatean zentraturik dagoen ikuspegi aldaketa horrek bultzatu eta bideratzen ditu
profesionalak arreta sistema desberdinen ekintzak integratzera, horrela faktore anitzeko
errealitateei erantzun ahal izateko, zatikatzen duten logikak gaindituta.

Erronka honen oinarrian Gipuzkoako Foru Aldundiaren Gizarte Inklusiorako Il. Plana dago,
esaten duenean gizarte inklusioaren ikuspegitik esku hartzeak honako hau eskatzen duela:
errehabilitazio edo normalizazio eredu batetik inklusio eredu batera igarotzea, arretaren
ardatza pertsona izan beharrean, gizarte ingurunea eta gizarte eskubideen bermea izan
dadin, kontuan hartuta bazterketa faktore askok komunitarioa eta egiturazkoa den horretan
dutela jatorria eta konponbidea.

Begirada-aldaketa hori egin ahal izateko, beharrezkoa da:

e Egiturazko baliabideak ematea (denbora, zerbitzu eta ekipamendu berriak,
etab.), ikuspegi komunitarioa txertatzen lagunduko duten ekintza zehatzak ezartzea
ahalbidetuko dutenak.

e Ebaluazio-helburuen identifikazioan aurrerapausoak ematea, proposatzen den esku-
hartze ereduaren aldaketaren irismena baloratu ahal izateko. Horrekin batera, gizarte
baliabideen diseinua malgutu eta arreta irizpideen inguruan gogoeta egin behar da.

e Dagoeneko eskaintzen diren zerbitzuetan edo abian diren proiektuetan jarduteko
logikak eta esku hartzeko metodologiak ebaluatzea; sistema desberdinetako
(osasuna, enplegua, hezkuntza, etxebizitza, gizarte zerbitzuak, kultura...) teknikarien
eta profesionalen zereginen barruan txertatzeko ikuspegi komunitarioa eta
komunitatearekiko hurbila eta irekia den eredu bat.

e Aurrera eramaten ditugun ekintzen norabidea eta gure jarduera garatzeko
espazioak berrikustea; beharrezkoa da zaurgarritasun eta gizarte bazterketako
egoeran dauden pertsonen arreta eta bidelaguntza espazio irekiagoetan gertatzea
sustatzea, eguneroko gertakariak jazotzen diren lekuan egotea; azken finean,
pertsonak bizi diren espazioetara sarriago hurbiltzea.

e lkuspegi aldaketa hori lortzeko beste gai batzuk ere landu beharko dira, hau da,
eragileen berariazko prestakuntzarekin eta komunitatea sentsibilizatzearen aldeko
apustuarekin -pertsonen inklusioan bere zeregina bete dezan- lotutakoak.

4. erronka: Lidergoak, rolak eta erantzukizunak definitzea eta
zehaztea

Planteatutako hiru erronkei erantzun ahal izateko, eta ekintza komunitarioa lurraldean esku
hartzen duten eragileen arteko harremanak sustatzean oinarritzen dela sinetsita, beharrezkoa
da beste urrats bat egitea eta laugarren erronka bat planteatzea: lankidetza prozesu
komunitarioak sortzeko beharrezkoak diren rolak, erantzukizunak eta lidergoak definitzea.

Ekintza Komunitario Markoak, konpromiso publiko argi batetik abiatuta, administrazio
publikoak garatu beharko lituzkeen bi rol identifikatzen ditu ekintza komunitarioa
bultzatzearen inguruan: bideratzea eta eraikitzea.

e Bideratu: lurralde baten harremanetako kapital soziala trinkoa eta sendoa denean,
komunitatea aktiboa denean eta eragileen arteko harremanetako sarea sendoa eta
finkatua denean, administrazioak bideratzaile izan beharko luke, alegia, gainerako
eragileek beren proiektuekin eta beraien autonomiarekin lan egitea erraztu beharko
luke. Rol horretan garrantzitsua da entzuteko eta behatzeko gaitasuna, eta harreman
sarea sendotzen lagunduko duten elkarrizketak eta harremanak sustatzea.

e Eraiki: harremanetako kapital soziala ahulagoa eta hauskorra denean, administrazioak
eraikitzaile izan beharko luke: proiektu, programa eta zerbitzuak diseinatu eta ezarri
beharko lituzke, komunitatea inklusio eragile gisa indartzeko eta harremanetako sare
trinkoa sortzen aurrerapausoak emateko.

Bi rolek ahalbidetzen dute administrazio publikoak lurraldeko harremanetako kapital
soziala indartzeko lan egitea eta komunitate inklusiboak eraikitzen laguntzea. Horretarako,
funtsezkoa da modu horretan lan egitearen aldeko apustua egingo duen konpromiso
politikoa, helburu hori lortzeko behar diren baliabide ekonomikoak, prestakuntzakoak eta
teknikoak emanez.

Beraz, administrazio publikoak bere gain hartu behar du prozesu komunitarioak lurralde jakin
batean lan egiten duten eragileekin lankidetzan gidatzeko erantzukizuna. Administrazioak
rol eraikitzailea hartzen duenean ere, kontuan hartu beharko dira lurraldean elkarrekin
harremanetan dauden eragileen multzoa, agian sakabanatuak daudenak eta koordinazio eta
antolaketa gutxirekin dabiltzanak.

Nolanahi ere, eragileen arteko lidergo partekatuak bultzatzea da ideia, kontuan izanez
eragile bakoitzak protagonismo maila ezberdina izan dezakeela eta, beraz, erantzukizun
maila ezberdina. Komunitate kohesiodunak bultzatzeko, bereziki azpimarratu beharko da
horizontalak eta zeharkakoak izango diren lankidetzazko gobernantza prozesuak egotea.

Irudia: Lurraldeko politika publikoetan kontuan hartu beharreko gakoen laburpena, gizarteratzeko

politiketan ikuspegi komunitarioa indartzeko 4 erronkei aurre egiteko

Elkarlanean
ezarri eta
ebaluatzea

1. EKIMEN
KOMUNITARIO
INKLUSIBOAK

4. LIDERGOAK

Y Prestakuntza

eta
sentsibilizazioa - "
berrikustea

Proiektuetan
sartuta dauden
pertsonek

parte-hartzea Komunita-

teari irekitako
ekimenak;
elkarrekintzak

Gizarte
politikaren

esparrua

gainditzea

Jarduteko -°

logikak eta

esku-hartzeko
Ekintzen = metodologiak
norabidea ebaluatzea

Bideratu

B Eaiki

19

3. GIZARTE
INKLUSIORAKO

ESKU-HARTZE
KOMUNITARIOEN
LOGIKA BERRIAK

Egiturazko
baliabideak

Ereduaren
aldaketaren
irismena

Identifikatutako erronkei heltzeko eta inklusio politiketan ikuspegi komunitarioa
txertatzeko desafioei aurre egiteko ekintza-multzoa.

Ikerketa—ekintza prozesu honetan “komunitate” eta “ekintza komunitario” terminoen
esanahia eta irismena mugatzeko eta testuinguruan kokatzeko egindako lanaren ondoren,
Ekintza Komunitarioaren Markoan zehaztutako edukia kontuan hartuta, eta Gipuzkoan
inklusiorako gizarte politikaren esparruan ikuspegi komunitarioa sistematikoki txertatzeko
erronkak identifikatuta daudela, beharrezkoa da ikuspegi komunitarioa inklusiorako
politiketan txertatzeko identifikatutako erronkei eta desafioei heltzea ahalbidetuko duten
ekintzak identifikatzen aurrera egitea.

Horretarako, agoretan partekatu ditugu gure esperientziak, ikaskuntzak eta jakintzak,

gure praktika komunitarioa, eta beste pertsona eta erakunde batzuenak, zeintzuk haurren
babesgabetasunaren esparruan aspalditik dabiltzan komunitate ikuspegia beren zereginetan
txertatzen.

Lan hori egiteko, ekintza komunitarioko politika publikoak garatzeko Ekintza
Komunitarioaren Markoak zehazten dituen 5 estrategietan oinarritu gara, estrategia
horiek adierazi ditugun erronkei heltzeko ardatzak direlakoan.

Horrekin guztiarekin, erronkak identifikatuta, estrategiak gure eginda eta gure esperientziak
matrize horretan kokatuta, ekintzen karta bat egin dugu. lldo horretan, zenbait zehaztapen
egin nahi ditugu:

* Lan hau egiterakoan aukerak identifikatzea erabaki dugu eta errezeta liburu bat
edukitzeko ideia saihestu. Horregatik, “menua”ren metafora baztertu eta “karta”ren
metaforaren alde egin dugu; izan ere, "karta” batek hautatzeko aukera ematen du
egoerak, iritziak, beharrak eta/edo baliabideak kontuan hartuta. Horrela, lurralde edo
testuinguru bakoitzak bere idiosinkrasiaren arabera aukeratuko du.

e Karta honetan identifikatutako eta jasotako ekintzek lurralde bakoitzean lehendik
dagoena ebaluatzeko item gisa ere balio dute. “Ispilu” moduko bat dira, bertan geure
buruari begiratu eta konparatu ahal izateko. Eta ikasteko eta irakasteko ere balio dute.
Karta honek ezagutza partekatua sortzen jarraitzeko aukera ematen du, elkarrizketaren
eta elkarrekintzaren bidez.

e Ekintza Komunitarioaren Markoan ezarritako printzipio metodologikoak, hau da: (1)
Harrera egitea, (2) Ekintza ardatza izatea, (3) Presentzia izatea, (4) Bila ateratzea,
(5) Indarguneetatik lan egitea, (6) Barruko pertsonekin lan egitea, (7) Lidergo
bideratzaileak; guzti horiek balioak dira eta diseinatutako ekintzek ikuspegi
komunitarioa txertatzea ahalbidetzen duten egiaztatzeko erabil ditzakegu.

e Atal honetan, “lurraldea” aipatzen dugunean, komunitate bakoitzaren mugape fisikoaz
ari gara: herria, auzoa edo hiria izan daiteke.

* Bestalde, beharrezkotzat jotzen dugu atal honetan erabiltzen dugun “eragile”
kontzeptua zehaztea. “Eragile” terminoak jarduteko gaitasuna duten eta ekintzarekin
bat egiten duten pertsona fisiko edo juridikoei egiten die erreferentzia (gaztelaniazko
“agente” terminoa latinezko agére hitzetik dator, hau da, "hacer”). Beraz, eragile
batek gaitasuna du testuinguru jakin batean berariaz jarduteko, eragiteko eta ekintzak

gauzatzeko. Lan honen esparruan, gure ustez, inklusioa sustatzeko beharrezkoa

da komunitateko hainbat eragile antolatzea, hala nola herritar antolatuak; entitate
publikoak eta bestelako erakundeak (sozialak edo pribatuak); lider natural informalak;
lurralde batean erreferentziazkoak diren pertsonak, hainbat ekintza egiten dituztenak,
harremanak ezartzeko, loturak sendotzeko eta inklusioa sustatzeko ahalmenarekin.
Bestalde, komunitatea eragile bat dela esaten dugunean, komunitatea gizarte
elkarrekintzen sistema bat dela esan nahi dugu, bertan garatzen delarik ekintza
komunitarioa. Gizarte erronkei, gure kasuan inklusioaren erronkari, modu kolektiboan
heltzen dieten ekimen guztiek osatzen dute sistema hori.

Badakigu lehen hurbilketa baten aurrean gaudela, identifikatutako erronkei aurre egiten
lagunduko diguten ekintzak pentsatzeko eta haien inbentarioa egiteko hasierako unean.
Hori gogoan edukita, eta Ekintza Komunitarioaren Markoan jasotako estrategiak kontuan
hartuta, identifikatutako ekintzak hauek dira.

1. Estrategia: Gizarteratzeko politiketan ikuspegi komunitarioa

txertatzeko ekintzak

1.1. Ekintza

Lurraldean jarduten duten eta pertsonak
gizarteratzearen aldeko funtsezko ekintzak
egiten dituzten edo egin ditzaketen
agenteak identifikatu. Agenteen mapa egin.

1.2. Ekintza

Lurraldeko inklusio beharren diagnostiko
bat egin: zein diren indarguneak (lehendik
dauden proiektuak eta ekimenak) eta
ahuleziak (erantzun gabeko beharrak),
lurraldeko agenteekin (instituzionalak,
sozialak, sozioekonomikoak, etab.).

1.3. Ekintza

Agenteek lurraldean garatutako logika
inklusiboei erantzuten dieten proiektu

eta ekimen komunitarioak (tailerrak, mota
guztietako ekintzak...) identifikatu eta
zabaldu, Ekintza Komunitarioaren Markoan
ezarritako printzipio metodologikoei jarraituz.

1.4. Ekintza

Inklusioaren alde lurraldeko agente
instituzionalek (administrazio publikoa, oro
har) eta/edo sozialek (erakunde antolatuak)
garatutako logika komunitarioekin lan egiten
duten proiektuak eta ekimenak (tailerrak,
mota guztietako ekintzak...) identifikatu eta
zabaldu, Ekintza Komunitarioaren Markoan
ezarritako printzipio metodologikoei jarraituz.

1.5. Ekintza

Lurraldeko agenteak (zentzu zabalean)
prestatu eta/edo sentsibilizatu, inklusiorako
proiektu eta ekimenetan ikuspegi
komunitarioa txertatzeko.

1.6. Ekintza

Lurraldean inplementatutako inklusiorako
gizarte politikek nolako ikuspegi
komunitarioa duten aztertu eta ikuspegi
hori gizarte politiketan txertatzeko
erabakiak hartu.

1.7. Ekintza

Beste politika publiko batzuetako ikuspegi
komunitarioa eta inklusio ikuspegia

aztertu, sinergiak eta eragin-eremuak
identifikatzeko eta ikuspegi hori txertatzeko
erabakiak hartzeko.

1.8. Ekintza

Herritarrek inklusioaren alde egindako
ekintza komunitarioen mapa egin eta
sistematizatu (adibidez: migratuen
mentoria).

1.9. Ekintza

Konpromiso politiko eta teknikoa eraiki,
elkarlanerako espazioak eta dinamikak
sortzeko agenteen artean, bai erakundeen
barruan, bai erakundeen artekoan, bai
gizarte agenteekin.

1.10. Ekintza

Lurraldean jarduten duten eta pertsonen
inklusioaren alde lan egiteko funtsezko
ekintzak garatzen dituzten edo gara
ditzaketen agenteak identifikatu. Agenteen
mapa egin eta aldian-aldian eguneratu.

1.11. Ekintza

Herritarren parte hartzea sustatzeko
metodologia egoki eta sortzaileen erabilera
erraztu, aniztasunari eta laguntza gehien
behar duten pertsonei arreta berezia jarriz.



1.12. Ekintza

Agente komunitarioak metodologia eta
tresna egokietan trebatu, partaidetza
eta lankidetza dinamika eta prozesuak
bultzatzeko.

1.13. Ekintza

Sistema barruko sareak (administrazio
barnekoak) eta sistemen artekoak (gizarte
arloa, osasuna, hezkuntza, enplegua,
etxebizitza, kultura, eta abar) sustatzea. Sare
horiek arreta handiagoa jarri behar diete
pertsonaren testuingurua osatzen duten
egiturei, kasuaren azterketari baino, eta,
horrela, ikuspegi komunitariotik egindako
bana-banako esku-hartzea bideratu eta
sustatuko dute.

1.14. Ekintza

Inklusioaren aldeko ekosistema
komunitarioak sortu/indartu (adinekoen
esparruan ezarritako esperientzien adibideak
lagungarri izan daitezke ekintza hau
zehazteko).

1.15. Ekintza

Ekosisteman parte hartzen duten agenteek
aldaketekiko dituzten errezeloei aurre egin,
elkar ezagutzeko, elkarri entzuteko eta
haien arteko loturak errazteko ikastaroen,
topaketen eta abarren bidez.

1.16. Ekintza

Banakako, familiako eta taldeko esku-
hartzean ikuspegi komunitarioa txertatzen
duten jardunbide egokien eskuliburuak
egin, eta, horretarako, arretaren ardatza
pertsonatik ingurune sozialera eta eskubide
sozialen bermera eraman.

1.17. Ekintza

|dentifikatutako jardunbide egokiak sistema
profesionaletan integratuko dituzten
protokoloak landu.

1.18. Ekintza

Komunitateari zuzendutako sentsibilizazio
eta komunikazio prozesuak diseinatu
(bilerak, topaketak, kanpainak -baita sare
sozialetan ere-, iritzi-liderrak identifikatu...),
komunitatean eta eremu estrukturalean
gertatzen diren faktore baztertzaileei buruz.

1.19. Ekintza

Gizarte esku-hartzeko metodologiak
ebaluatu, printzipio metodologikoak
kontuan hartuta: indarguneetatik lan egitea,
esku-hartze sistemikoak sortuz.

1.20. Ekintza

Kalteberatasun eta/edo bazterketa egoeran
dauden herritarrei arreta emateko esku-
hartze proiektuak sustatu, inplementatu,
diseinatu eta/edo indartu.

1.21. Ekintza

Elkar Ekin planean gehiago zehaztu
inklusioaren aldeko gizarte politiketan
ikuspegi komunitarioa txertatzeko lidergo,
rol eta erantzukizunen definizioa.



Estrategia 2. Azpiegitura soziala edo komunitarioa eraikitzeko

ekintzak

2.1. Ekintza

Konpromiso politiko eta teknikoak ezarri,
gizarte bizitza sendotuko duten inguruneak
eraikitzen edo berreraikitzen laguntzeko.

2.2. Ekintza

Lurraldeko azpiegitura sozial/komunitarioen
diagnostikoa egin, ardatz hauen arabera:
(1) Gizarte interakzioak: nork erabiltzen

dituen, nork ez. (2) Beste batzuk (identifikatu).

2.3. Ekintza
Lurraldeko azpiegitura komunitarioen
katalogoa egin eta ezagutarazi.

2.4. Ekintza

Lurraldeko egungo eta etorkizuneko gizarte
azpiegiturak edo komunitarioak hobetzeko
plan bat egin elkarlanean: eragina Hiri
Antolamenduko Plan Orokorretan (eta gai
horrekin lotutako beste edozein planetan),
aldez aurretik egindako esparru-diagnostikoa
kontuan hartuta.

2.5. Ekintza

Proiektu/ekimen komunitarioak herritarrei

ireki:

e Herritarrentzako ekipamendu irekiak:
eskolak, liburutegiak, jolastokiak,
aisialdirako guneak.

e Kaleko ekintzak: hiriko espazioa
desberdinen arteko interakzio leku gisa:
liburuaren eguna, azokak, ospakizunak...

e Herritarrek parte hartzeko prozesuak,
azpiegitura edo ekipamendu
komunitarioak eraikitzeko edo
berreraikitzeko; herritarrekin batera
egindako prozesuak, hiria diseinatzeko.

2.6. Ekintza
Herritarrei irekitako erabilera anitzeko
ekipamenduak sortu, diseinatu eta eraiki.

2.7. Ekintza

Diziplina arteko eta sail arteko taldeak
eratu, ikuspegi komunitarioa txertatzeko
(ekipamendu komunitarioen garrantzia)
enklabe berriak eraikitzeko orduan: auzoak,
etab.

2.8. Ekintza

Agorak sortu eta/edo aprobetxatu gizarte
edo komunitate azpiegitura diseinatzeko
eta planifikatzeko. Agora horietan hiriko
espazioaren planifikatzaileak inklusioan lan
egiten duten pertsonekin elkartu behar

dira.

2.9. Ekintza

Gizarte edo komunitate azpiegituraren
eraikuntzan inplikatutako arloen artean
(hirigintza, gizarte politikak, auzoak,
ogasuna...) lan prozesu sistematikoak (ez
daitezela ezohikoak izan) ezarri.

2.10. Ekintza

Agorak egiteko, ekipamendu sozio-
komunitarioak modu ibiltarian erabili:
bestearengana hurbiltzea eskuragarritasuna
eta irismena erraztea da, bestearekin
konektatzeko eta bestea ezagutzeko eta
aintzat hartzeko lan egitea. Testuinguru
berriak ezagutzeak elkarlana ulertzeko eta
bestearengana hurbiltzeko modua aldatzea
ahalbidetzen du.



2.11. Ekintza

Gizarte edo komunitate azpiegituraren
diseinua, funtzioak eta antolamendua
berrikusi, herritar guztientzat irisgarriak
eta erabilgarriak direla bermatzeko, haien
aniztasuna ere kontuan hartuta.

2.12. Ekintza

Gizarte edo komunitate azpiegituraren
antolaketa berrikusi, ekintza komunitarioaren
printzipio metodologikoekin bat etor dadin:
(1) Harrera; (2) Ekintza ardatza izatea; (3)
Presentzia edukitzea; (4) Bila ateratzea; (5)
Indarguneetatik lan egitea;

(6) Barruko pertsonekin lan egitea; (7) Lidergo
bideratzaileak.

2.13. Ekintza

Banakako/familiako arretarako espazio
fisikoak beste errealitate batzuetara ireki;
erabilera anitzeko espazioak diseinatu.

2.14. Ekintza

Beste espazio batzuen erabilera sustatu:
natura, kalea gizarte ekintzarako leku gisa,
bila ateratzeko printzipio metodologikoa
gauzatzeko.

2.15. Ekintza

Ekintza Komunitarioaren Markoan ezarritako
printzipio metodologikoak txertatu
azpiegitura sozial edo komunitarioetatik
ezarritako proiektuak diseinatzean eta
gauzatzean: (1) Harrera; (2) Ekintza ardatza
izatea; (3) Presentzia edukitzea; (4) Bila
ateratzea; (5) Indarguneetatik lan egitea;

(6) Barruko pertsonekin lan egitea; (7) Lidergo
bideratzaileak.

2.16. Ekintza

Administrazioak herritarrekin
elkarreragiteko ordutegia berrikusi eta
egokitu.

2.17. Ekintza

Azpiegituren ikuspegi komunitarioa
bermatzeko ardura duen erakundea/
pertsona definitu/identifikatu.



Estrategia 3. Elkartegintzako proiektuak eta herritar antolatuen

gaitasunak indartzeko ekintzak

3.1. Ekintza

Komunitatean egiten diren jardunbide
egokiak identifikatu eta agerian jarri

(...aren eguna, azokak, kanpainak, informazio
orriak...), elkar ezagutzea, elkarreragina eta
agenteen arteko lankidetza errazteko.

3.2. Ekintza

Inklusiorako proiektu komunitarioak diruz
laguntzeko oinarriak elkarlanean egin: gizarte
erakundeen ekarpena erraztu oinarriak
argitaratu aurretik.

3.3. Ekintza

Bulego/zerbitzu/gune bat sortu eta/edo
indartu, herritarrei dauden proiektuak
ezagutarazteko eta elkarteei laguntza
teknikoa eskaintzeko, eta erreferente
komunitario bat izateko proiektuen eta/edo
erakundeen arteko loturak sortze aldera.

3.4. Ekintza

Prestakuntza eta sentsibilizazio planak

egin, elkartegintzako proiektuetan ikuspegi
komunitarioa eta inklusiokoa txertatzeko eta,
hartara, plan horiek indartzeko.

3.5. Ekintza

Lurraldean lan egiten duten elkarte eta
erakundeen mapa eguneratua egin eta
ezagutarazi, haien misioa, egitura eta
gaitasunak ezagututa.

3.6. Ekintza

Inklusioaren aldeko ekintzako teknikarien

eta profesionalen artean oinarrizko ildo
estrategikoak (asmoa) definitu, partekatutako
diagnostikoetan identifikatutako beharrei
erantzunez.

3.7. Ekintza

Elkarteetako kideak partaidetzako eta
lankidetzako lanerako gaitu eta tresnak
eskuratu, boluntariotzan arreta berezia
jarrita.

3.8. Ekintza

Elkarte eta entitateekin elkarlanean aritzeko
prozesuak diseinatu eta aurrera eraman,
beren burua agente komunitariotzat

har dezaten, eta sozializazioko/(bir
sozializazioko eragile gisa egiten duten
lanaz eta haien ekintzek pertsonengan eta
lurraldean bertan duten eraginaz jabetzen
laguntzeko.

3.9. Ekintza

Banakako, familiako edo taldeko esku-
hartzean ikuspegi komunitarioa txertatzeko
prestakuntza eman.

3.10. Ekintza

Banakako, familiako eta taldeko esku-
hartzean logika komunitarioak txertatzen
dituzten proiektuak identifikatu eta sustatu.

3.11. Ekintza

Administrazioaren, hirugarren sektorearen
eta elkarteen arteko lankidetzaren
esparruan, rolak, lidergoak eta
erantzukizunak elkarrizketaren bidez
definitu.

3.12. Ekintza
Hirugarren sektorearekin eta elkarteekin
sareko lana indartu; foro komunak ezarri.



Estrategia 4. Antolatu gabeko herritarrekin lan egiteko ekintzak

4.1. Ekintza

Herritarrek inklusioaren aldeko ekintza
komunitariorako dituzten gaitasunak
identifikatu eta agerian jarri.

4.2. Ekintza

Komunitateko eta lurraldeko kidetza
lantzeko estrategiak diseinatu eta ezarri.
Gizarteratzeko ibilbideak (arreta-plan
pertsonalizatuak) diseinatuta dituzten
pertsonen kasuan, estrategia horiek esku
hartzeko helburu gisa jasoko lirateke.

4.3. Ekintza

Herritarrentzako ekintzak diseinatu eta
aurrera eraman, eguneroko bizitzan kokatuta,
pertsonen arteko harremana errazteko,
ikuspegi komunitario eta inklusiboarekin.

4.4. Ekintza

Kalteberatasun edo gizarte bazterketa
egoeran dauden pertsonek lurraldean egiten
diren ekitaldietan parte hartu (inauteriak,
ospakizunak, udako ikastaroak...).

4.5. Ekintza

Komunitatea sentiberatu eta prestakuntza
eman, kalteberatasun egoeran dauden
pertsonen inklusioan duen gizarte
erantzukizuna bere gain har dezan,
hainbat programari jarraituz: Harrera on,
Zurrumurruak, bizilagunak, etab.

4.6. Ekintza

Proiektuen eta antolatu gabeko herritarren
arteko zubi lana egin dezaketen lider
naturalak identifikatu: auzokideen arteko
borondatezko bidelaguntza, aparteko
erantzukizunik gabea; mentoriak; babes
komunitarioa...

4.7. Ekintza

Proiektu bakoitzean antolatu gabeko
herritarrek eramango dituzten ekintza-
ildoak garatu.

4.8. Ekintza

"Ez daudenei” buruzko diagnostikoa egin
elkarlanean: profila, beharrak, gizarteratze
prozesuak.

4.9. Ekintza

Herritarrei zuzendutako prozesu irekiak
ezarri, pertsonen arteko harremana eta
inklusioaren aldeko ekintza komunitarioak
egiten dituzten lurraldeko agenteak
ezagutzea errazteko.

4.10. Ekintza

Parte hartzeko espazio formalak eta
informalak sortu edo bultzatu, hausnarketa-
ekintza mistoak egiteko (entitateak eta
antolatu gabeko herritarrak).

4.11. Ekintza

Kalteberatasun edo gizarte bazterketako
egoeran dauden pertsonek inklusioari
buruzko hausnarketa-ekintzako guneetan
parte har dezaten erraztu, ekintza horiek
arreta pertsonalizatuko planetan sartuz.

4.12. Ekintza

Herritar antolatuak (asoziazionismoa) gaitu,
prestatu eta/edo lagundu, antolatu gabeko
herritarrekin zubi lana egin dezaten herritar
horiek prozesu komunitarioetan hartzeko
eta sartzeko.

Estrategia 5. Erakunde arteko aliantzak elkarrekin sortzeko eta

ehuntzeko ekintzak

5.1. Ekintza
Agenteen arteko koordinazio mahaia sortu
eta/edo sendotu.

5.2. Ekintza

Sektore eta sistemen arteko proiektuak
antolatu agenteen artean, eta lidergo
bideratzaileak definitu.

5.3. Ekintza

Espazio eta dinamika formalez (agorak)
hornitu, lankidetza errazteko (koordinazio eta
harreman mahaiak sortu, ekintza bateratuak
diseinatu...), baita espazio instituzionalean
ere.

5.4. Ekintza

Begiradak batuko dituzten helburu
partekatuak landu eta onartu, geure burua
eta elkar aintzat hartzeko eta nork bere
posiziotik lan egiteko.

5.5. Ekintza

Interakzioa erraztuko duten tresnak
diseinatu: kontzeptu esparru komunak
(Ekintza Komunitarioaren Marko bera izango
litzateke horietako bat), agenteak zein

diren jakitea ahalbidetuko duten direktorio
eguneratuak, sare instituzionalak...).

5.6. Ekintza
Diruz lagundu (baliabide ekonomikoak eta
"denbora") parte hartzeko.

5.7. Ekintza

Erakunde barruko eta erakunde arteko
espazioak eskuratu, bertako teknikariekin
edo teknikari kontratatuekin.

5.8. Ekintza

Magma komun bat eraikitzea ahalbidetuko
duten ezagutzak elkarrekin landu, inklusioari
lotutako sistemetako agenteen arteko
komunikazioa eta sinergiak errazteko.

5.9. Ekintza

Agoretan esku-hartze integralen
esperientzia praktikoak bateratzeko aukera
eman, baita interesa duten pertsona guztiei
irekitako saioetan ere.

5.10. Ekintza

Tresna informatikoak diseinatu (teknologia
bideratzailea), sistema desberdinetako
kasu arduradunen arteko elkarrekintzak
(interoperabilitatea) ahalbidetzeko.

5.11. Ekintza

Inklusioaren aldeko ekosistema
komunitarioa osatzen duten agenteen
artean komunikazio espazioak sortu.

5.12. Ekintza

Lidergo instituzionalaren eredua egokitu,
administrazioan dauden lidergo eredu jakin
batzuk gainditzeko (lidergo bertikalak),
pertsonen gaitasunetara eta egin beharreko
funtzioetara egokitu daitezen.

5.13. Ekintza

Mandatua definitu, zehaztu eta
inplementatu, sail eta erakunde
desberdinen artean (erakundeen barruan
eta sistemen artean) helburu partekatua
eraikitzeko.



5.14. Ekintza

Inklusioaren aldeko rolak eta agenteak
identifikatzea ahalbidetuko duen mapa
eguneratua egin eta ezagutarazi.

5.15. Ekintza

Leku komunak (espazioak eta dinamikak)
sortu/ezarri, erakundeen arteko
elkarrizketak ahalbidetzeko eta, hartara,
eskumen banaketa gainditzeko eta ekintza
partikularrak elkarrekin definitzeko.

5.16. Ekintza

Lurraldeko eta/edo lurraldez gaindiko
aliantzak sendotu, esklusioaren aurkako
lanari modu transbertsalean ekiteko.

5.17. Ekintza

Erakunde barruko eta sistemen arteko
lankidetzaren jardunbide egokiak identifikatu
eta aintzat hartu, aldaketarako palanka izan
daitezen.

Aurrera jarraitzeko hariak.

Prozesuan parte hartu dugun pertsonen aukerak eta asmoak alde batera utzita, dokumentu
honetan jasotakoa modu sistematikoan ezarri eta gauzatu ahal izateko, zenbait gaitan
aurrera egin behar dela uste dugu.

Ezin bestean, egin edo zehaztu ezin izan ditugun gaiak geratu dira, eta horiei heldu beharko
genieke gizarteratze-prozesuan aurrera egiten jarraitzeko ekintza komunitarioaren
bidez:

e Identifikatutako ekintzak abian jartzeko beharrezkoak diren elementuak zehaztea:
subjektu arduraduna definitzea, baliabideak eta bitartekoak identifikatzea, ekintzak
abian jartzea eta ebaluatzea. Kartan jasotakoa praktikan jartzeko proposamena
garatzea. Lan hori oro har egin daiteke, lurralde jakin bati (auzo edo herri bati) lotu
gabe, baina baita proba pilotu gisa ere.

* Pertsona guztiak prozesu komunitarioetan sartzeko bideei buruz hausnartzea,
"ez dauden” pertsonak berariaz aipatuz. Gai hau askotan agertu da gure
gogoetetan. Egia esan, partekatutako kezketako bat da, ez bakarrik prozesu honetan,
baita herritarren partaidetzarako politikak lantzen ari diren beste batzuetan ere.

e Adierazleak ezartzea ekintza komunitarioek gizarteratze-prozesuak errazten ote
dituzten aztertzeko.

e Agorak sendotzea: lankidetza-lanak hainbat eragileren partaidetza eskatzen du.
Parte-hartze hori presentziala denean (lehenesten dena), askotan zailtasunak izaten dira
erregulartasunez bertaratzeko. Gai horri buruz hausnartu beharko litzateke. Bestalde,
baterako sorkuntzako prozesuek nolabaiteko egonkortasuna eskatzen dute. Eta agorak
bezalako lankidetza-egituretan parte hartu nahi duten pertsonen egonkortasuna eta
presentzia bermatzeko estrategietan pentsatu behar da.

¢ Ekintza komunitarioan eragiletzat hartzeari buruz hausnartzea. Nori buruz ari garen,
zer ezaugarri dituen, eta, azken batean, definitzea nor jotzen den “eragiletzat”, txosten

honetan lehenago adierazi den bezala.

e Gizarteratze-prozesuetan eragina duten beste politika publiko batzuekiko
lankidetza sustatzea: hezkuntza, etxebizitza, enplegua, kultura, etab.

33






385/2013 Dekretua, Gizarte Bazterkeria Balioesteko Tresna onartzen duena. 2013ko
abuztuaren 7ko Euskal Herriko Agintaritzaren Aldizkaria, 149. zenbakia.

Gipuzkoako Foru Aldundia. (2022a). Ekintza Komunitarioa: Gipuzkoako Foru Aldundiaren
eta lurraldeko udalen ekintza publikora bideratutako marko kontzeptual, estrategiko eta
operatiboa.

Gipuzkoako Foru Aldundia. (2022b). Gipuzkoako Gizarte Inklusioko II. Plana. Elkar-Ekin,
2022-2026.

Ferran Zubillaga, A., Guinot, C., & Berasategui Otegui, A. (2019). Gobernanza
colaborativa en la inclusién social: una experiencia de investigacion y accion

participativa. Madril: Libros de la Catarata.

Klinenberg, E. (2021). Palacios del pueblo. Politicas para una sociedad mas igualitaria.
Capitan Swing.

Zamanillo, T. (1999). Apuntes sobre el objeto en Trabajo Social. Cuadernos De Trabajo
Social, (12), 13-32.

35






37



38






ZDeusto

Facultad de Ciencias Sociales
¥ Humanas

GIPUZKOA Gizarte eta Giza Zientzien

Ekin. Zaindu. Bizi. Fakultatea



